
PETRU NMENHOTHO
AHONANO RMA ON HA.

Amenhehe ohyakanye katxhara on ha.

1 Semaw Petru uro ha. Txesusu Kryestu yan-
oto uro. Noro nanyaknyard ro uro. Amenhehe,
ohyakanye. Txesusu Kryestu hona xenye ro me
manatxhe, omnyamo. Amna wyaro rma rha,
enyhoryexah me manatxhe, omnyam xarha, noro
hona owyanye xenyar ke mak ha. Khoryenkom
me ryhe naha, Txesusu Kryestu. Konyhoryeny
kom me naha. Khokonye ame rye rma haxa nehx-
akona, noro ha. Ohxe rye rma haxa nehxakona,
khokonye. Aro hoye ro, noro hona xenye rye me
tehxatxhe.

2 Ona wyaro akehe, Khoryenkomo wya,
ohokonye. Towahke rma haxa exko, nyamoro
hoko, ohxe txetxoko, thenyehra rma haxa mak
ha, akehe, awya, ohokonye. Aro wyaro oyeryatxow
hama, thutwany me oyehtokony mak ha, Txesus
xarha hutwany me oyehtokony mak ha. Kohkomo
rma noro ha, Txesusu.

Ohxe roro oyehtxoho kom hoko rma haxa ehtx-
oko katxhara on ha. .

3 Asok hana karyhe roro tehxatxow ha. Asok
hana Khoryenkom hokono ro me tehxatxow
ha. Aro wyaro tehxatxow hama, Kryestu wya
kowakryetxehkanar kom ke mak ha. Tahoxet
yano me kowakryetxehkatxowna, Khoryenkom

yahoxet yano me mak ha. Kowakryetxehkatx-
owna, Khoryenkom hutwany me tawya kenyar
kom ke. Noro ryhe, tamryenon me kwahanonkatx-
owna, tawyaro ohxe xaxa tonyxema ro me kesnar
kom hora, tawyaro ehonomna me xaxa Kkesnar
kom hora. 4 Tawya kwahanonkatxhar kom hoye
ro, kowakryetxehketxhe xaxa hampana, katxhar
me ketxowna. Noro wya kowakryetxho komo
rma, ohxe rma haxa naha. Thenyehra rma haxa
naha. Aro hoye ro, tekurunhetxhe, anha hona,
katanahnohtoho kom hona. Asok tawro hana.
Natanahnohyatxow hama, toto komo, tanhan kom
hoko rma haxa tehohkanar kom ke. Kawyam
haxaryhe, Khoryenkom yoh me harha tehxatxhe.
Ohxe roro noro yehtxoho yoh me harha tehx-
atxhe, awya kowakryenar kom ke.

5 Aro ke ryhe, ona wyaro ohxe oyehtxoho kom
hoko rma haxa ehtxoko. Kryestu hona xeny
me manatxow hama. Kryestu hona xenye rma,
enyhoru ro me nyhe ehtxok xarha. Enyhoru ro
rma, yaworon xaxa hutwanye ro me nyhe ehtxok
xarha. ¢ Yaworon hutwanye ro rma, tosowyomax-
ema ro me nyhe ehtxok xarha, ayanhan kom
hona. Tosowyomaxema ro rma, oyeryewhamno-
htoho komo yonamnye ro me nyhe ehtxok xarha.
Enamnye rorma, Khoryenkom hokono ro me nyhe
ehtxok xarha. 7 Khoryenkom hokono ro rma,
osoxe nyhe ehtxok xarha, noro rye me tehxem
komo wyaro. Osox tehxem komo rma, omeroro
toto komo xe nyhe ehtxok xarha.

8 Aro wyaro ohxe roro rma haxa oyehtokonye,
Txesusu Kryestu hutwanye ro me mosonyhetxow

hama. Owyanye, Kohkom hutwanye uro tatoko
rma, yaworo xaxa maketxow hama. Noro
yoyuknye ro me xaxa mosonyhetxow hama, aro
wyaro ohxe roro rma haxa oyehtokony mak ha.

9 Aro wyarohra haxa oyehtokonye, enhun komo
wyaro manatxow hama. Yaworon xaxa hutwahra
manatxow hama. Muhutwetxhe rma haryhe.
Oyonyhoryetxhadyamotho muhutwahkahyatxow
hama.  Ayanhanathayamo yowatharatho rma
muhutwahkahyatxow hama.

10 Aro ke, ona wyaro akehe, owyanye, rowta
komo y. Ohxe roro oyehtxoho kom hoko rma
haxa ehtxoko, Koryenkomo mryenon me oyehut-
watxho menye, ona wyaro katxho me, owyanye,
Khoryenkomo nwahanonkatxho me xaxa mpana
wehxaha ha, katxho me. Ohxe roro oyehtokonye,
atarymahohra ro mak manatxhe ha, ayanhan
komo wya. 11 Ohxe roro oyehtokonye, kakayaryet
komo yowto hona mahataketxhe hampana, am-
nye ha. Kakayaryet komo yowto rma, osom-
tatkahna ro me naha. Txesusu Kryestu ryhe,
kakayaryet kom me naha. Konyhoryenye komo

rma noro ha. Kohkomo rma noro ha. Ahatakak
haxa ha, rowto hona, kany me xaxa mpana naha

ha, noro ha, owyanye, ohxe roro ehxah me
oyesnar kom ke mak ha.

12 Aro ke, ond wyaro kanye roro me we-
hxaha, owyanye. Ohxe roro ehtxoko kanye
roro me wehxaha, uhutwahkahpara oyehtxoho
menye. Yaworon xaxa menytxatxowna rma
hama. Ohxe roro ehtxoko katxho xarha menytx-

atxowna hama. Aro kom yawo ro rma manatxow

hama. Uhutwahkahpara mak oyesnar komo xe
wehxaha. 13 Aro ke, ohxe roro ehtxoko akehe
xarha, owyanye. Rowayehpara ro rma haka, aro
wyaro tkahorye roro rma naha, rowya, uhut-
wahkahpara oyehtxoho menye. 14 Rowayehtoho
rma hutwamohsoye, rowya. Txesusu Kryestu,
Kohkomo rma. Mexehra kwayehyan hama. Ehx-
era harha wehxan hama. 15 Aro ke, tano rma
hak ryehtoko, ohxe roro ehtxoko, tawro hoko
roro rma haxa wehxaha, owyanye, rowayhatxhe
uhutwahkahpara roro rma oyehtxoho menye.

Ehonomna me xaxa Kryestu yehtxoho amna
nenyeye katxhara on ha.

16 Asok hana Kohkomo amna nekarymay ha,
owyanye. Ona wyaro amna nekarymay hama.
Amnye, ehonomna me xaxa mpana nomokyaha
ha, Txesusu Kryestu, Kohkomo, kekona amna,
owyanye. Aro wyaro amna wya ekarymantoko
rma, yaworonohna yokarymahra rma amna ne-
hxakona. Amna yehutwatxho hoye rohra, aro
wyaro amna nekarymaye. Ehonomna me xaxa

ehtxoho ryhe amna nenyeye. 17-18 Ahd ymo ho
amma yehtoko, ehonomna me xaxa amna neny-
eye. Noro yakoro amna nehxakona, aha ymo
ho. Enyhoru ro me txexaho rma aro ha, aha
ymo. Ato amna yehtoko, ehonomna me xaxa
noro yonyhoye, Khoryenkomo kyamkomo rma.
Onkaxnyo ynye me ymo Xxaxa nenyhoye, amna
wya. Ahoko narwondmye xarha, noro, kahe ya-
wono rma, ehonomna xaxa rma, enyhoru ro xaxa
rma. Romuru mosona, kaye. Ronahnan xaxa

mosona. Ahoko rma teryehorye rma haxa wehx-

aha, kaye. Aro wyaro kahe yawono rwona amna
nenytxaye.

19 Aro ke, ona wyaro kany me amna naha. Ya-
woro xaxa nekarymatxowna hama, amnyehran
heno komo, kany me rma haxa amna naha. Kho-
ryenkomo nhutwamohsotho yano me nekary-
matxowna, nyamoro heno. Khoryenkom karye-
htan yawono rma aro ha. Ohxe xenye ro me
rma haxa ehtxoko. Weyu ymo wyaro naha,
Khoryenkom Kkaryehtana. Awaran wawo ke-

htokonye, kweyhetxow hama, weyu ymo. Aro
wyaro rma rha, yaworon xaxa hutwahra ke-
htokonye, hutwamohsehe harha, Khoryenkom
karyehtana, kawyanye. Aro yonye ro me rma haxa
ehtxoko, Kryestu yomokhara ro rma haka. Noro
yomohtoho rma, amnye nenmahyaha hampana.

Asok hana nay ha, kwakwaru ymo ha. Enmahraro

nahataken hama, tawya kawasmetxho menye. Aro
wyaro rma rha, ehonomna me xaxa nosonyhehe
hampana, Kryestu, owyanye, oyowan yawonye.
Osonyhohra ro rma haka, Khoryenkom Kkarye-
htana yonye roro me rma ehtxoko.

20 Ona ryhe uhutwatxok xaxa mak
hampana. Khoryenkom karyehtan hutwanar
xe kehtokonye, kehutwatxho kom hoye rohra

thutwetxhe. Aro hoye ro uhutwatxahke
kehtokonye, Khoryenkomo nhutwamohsotho
hutwahra rma tehxatxhe. 21 Asok tawro
hana. Toto yano mehra nekarymatxowna,
Khoryenkomo rwona yokarymanye ro heno
komo. Khoryenkomo nhutwamohsotho yano

me ryhe nekarymatxowna. Khoryenkom yokato
ryhe nekarymahoye, awyanye.

2

Anar me harha mpana ahananahyatxhe ha
okukuru komo katxhara on ha.

1 Amnyehra, toto heno kom wawo nehxatxkon
hata, anar komo. Yaworohra ekarymanye ro
heno komo rma mokyam nehxatxkon hata.
Nyamoro heno wyaro, yaworohra rma rha
mpana nekarymetxhe ha, okukuru komo xarha.
Anar me harha mpana ahananahyatxhe ha. Anar
me harha amna ahananahyatxhe, kahra mak
natxhe, oyonkuhtonar kom hora. Owyanye
enytxantokonye rma, matanahnohyatxhe
hampana. Ona wyaro kany me natxhe, Kohkom
hoko. Toyukhoryehra haxa we naha ha, kany me
natxhe, noro hoko, khananahnye ro kom hoko,
tonyhoryenyenhayamo rma hoko, twayehra ke

tanhanathayamo yownyenhara rma hoko. Aro ke,
tanahnohsom me natxhe hampana, nyamoro heno,
mexehra mak ha.

2Tweromra ro mak natxhe ha. Nyamoro wyaro
rma rha, tweromra natxhe, enytxany kukuru
komo xarha, thenyenohna komo rma. Tweromra
ehtxoho kom hoye ro, twarahyakaxem me naha,
khananahtoho komo, yaworon xaxa.

3 Tatxenyerunke tesnar komo xe rma haxa

natxhe, nyamoro ha. Aro ke, Khoryenkomo rwona
yokarymetxhe rma haryhe, owyanye, ehethar
hora, ahananahatxhet kom hora. Yaworohra mak
nekarymetxhe.

Tanahnohsom me  manatxhe hampana,
katxho me rma natxhe, Khoryenkomo wya.
Amnyehra rma, aro wyaro nkekona rma,
Khoryenkomo, ahokonye. = Osonkukmahra ro
mak naha. Anahnohtakany komo rma noro ha.
Anahnohtakanar komo hutwahkahpara ro mak
naha.

Taxan komo kurunhony me nay hama Kohkomo
katxhara on ha.

4 Asok hana nehxatxkon ha, kahe yawonotho

kom ha, Khoryenkom yanototho kom ha.

Khoryenkomo yanwehtxowna hata. Aro
ke, nyamoro heno kurunhohra ro mak
nehxakon hata, Khoryenkomo. Yuhnayen hona
narymatxowna hata, eryewhamnohno ytxoho
ro na rma hata. Tawanye rma haxa nay hata,
yuhnayeno. Watxa ymo yaka ahryemxemo komo
wyaro, ahusah me natxow hata, nyamoro heno,
Khoryenkomo yanweknyenhayamotho. Ahusaho
roro me rma hatxow hata, wghanonkano
ynye yomokhara ro rma haka. Aro rma ho
nanahnohtaketxhe hampana.

5 Asok hana nehxatxkon ha, amnyehran heno
kom ha, Nowe yehtokon heno kom ha. Kho-
ryenkom xehra ro mak nehxatxkon hata. Aro
ke, yukryeka hona tuna ymo nyakye hata, Kho-
ryenkomo, anhatho kom hona. Nyamoro heno

kurunhohra ro mak nehxakon hata. Nowe kom
haxa ryhe kurunhoy hata. 8 me rma nehxatxkon

hata, Nowe komo, ukurunhoxemo komo. Ohxe
roro ehtxoko, kanye ro me rma nehxakon hata,
Nowe, toto komo wya.

6 Asok hana nehxatxkon ha, toto heno kom ha,
Soknoma hon heno komo, Komoha hon heno
komo xarha. Tosomtatkatxehkaxem me yxak
hak nahtxoko, ka‘gxho me nehxatxkon hama, Kho-
ryenkomo wya. Aro ke, ewtothayam heno yakny-

ohtakay hatd. Aro wyaro tawya emtatkanar kom
ke, ona wyaro kany me rma nehxakon hama,
kawyanye, omeroron komo wya. Anhatho me
oyehtokonye, nyamoro heno wyaro rma rha to-
somtatkaxem me manatxhe hampana, kany me
rma nehxakon hama. 7 Ryo haxa ryhe kurun-
hoy hata. Ohxe nehxakon hata, Ryo. Noserye-
hokekona rma haxa mak hata, toto kom hoko,
anhatho kom hoko‘rma, tweromrarma haxa esnar
kom ke hata. 8 Awawonye rma nehxakon hata,
noro, enyhoru rma. Anhan komo yonyakona roro
hata. Nenytxetxkona roro hata. Emahona ro
tweromra ehtxoho komo hutwekona roro hata.
Aro ke, toseryehokaxema roro me nehxakon hata,
tahnawo, anhan kom hoko. Enyhoru kax mak
nehxakon hata, Ryo heno.

9 Aro wyaro nehxakon hatd, Kohkomo,

amnyehran heno kom hoko. Asok hana nay
ha, noro ha. Taxan komo kurunhony me nay
hama. Teryewhamnohsom me nyamoro yehtoko,
kurunhetxow hama, Kohkomo. Anhatho kom
haxa yanahnohnye me nay hama. Tahuso
roro rma nyamoro yeryaha, tomohtoho hona.
Wahanonkano yxe nomokyaha hampana. Aro
rma ho nanahnohtaketxhe hampana.

10 Tanhan kom hoko tehohkaxema rotho komo
ryhe, tanahnohsom me rma haxa natxhe hampana.

Nyamoro heno rma, natanahnohyatxhe rma, thun
kom hoye ro atxke tesnar kom ke. Ehonomna
komo xanomkahnohyatxhe xarha. Tweromra ro
mak natxhe xarha. Tano me ronye rma nerye-
hotetxhe xarha. Kahe yawon komo warahyaketxhe
xarha. Ukurunkahna me nyamoro yonyhera ro
mak natxhe.

11 Aro wyarohra mak natxhe, kahe yawon
komo. Nyamoro heno warahyakahra rma natxhe.
Nyamoro heno yoho rma haxa tahoxerye natxhe,
kahe yawon komo. Ehonomna me rma haxa

natxhe. Aro wyarono rma, awarahyakahranye rma
natxhe. Tanahnohsom me yxak hak nahtxoko,
kahra rma natxhe, kahe yawon komo, Kohkomo
wya.

Anar me hananahno ynye ro komo yanhana
yokarymatxhara on ha.

12 Aro wyaro natxhe, kahe yawon komo.
Nyamoro wyarohra mak natxhe, anar me
hananahno ynye ro Lkomo. Warahyakano
yeryatxhe. Taywenyeke tehtxoho kom hoye ro
warahyakano yeryatxhe. Onokna komo wyaro,
teryehotatho kom hoye ro nehohketxhe, tano
me rony mak ha. Nyamoro wyaro yaworo
ehutwahra ro mak natxhe ha. Asok hana natxow
ha, onokna kom ha, woto kom ha. Nenuryatxow
hama, tohosom me tehtxoho menye, twosom
me rma tehtxoho menye. Nyamoro wyaro,
tomtatkaxem me natxhe, anhatho komo, anar
me hananahno ynye ro komo. 13 Tawyanye toto
komo yeryewhamnohathara wyaro rma rha,

teryewhamnohsom me rma rha natxhe hampana,
nyamoro ha.

Ona wyaro ryhe neryehotetxhe xarha. Awas-
nawo rma newatxaryketxhe, wok yonar hoko,
tanhan kom hoko xarha. Anatoko, ayakoronye
nemtakmetxow hana. Ohyawonye tehtokonye,
buryenkema wyaro atxke tonyxem me natxhe.
Oyonkuhtetxhe mak ha. Tawyanye oyonkuhtonar
kom me rma, neryehotetxhe xarha.

14 Tkukmaxem me wos yonye ro me natxhe

xarha. Tanhan kom hoko roro rma haxa ne-
hohketxhe xarha. Anar me rha tehutwaxem
komo yonkuhtetxhe xarha, anahnohra kom hora.

Katxhonano hoko tehohkaxema ro me natxhe
xarha. Nyamoro rma, Khoryenkomo nanahnohra

me natxhe hampana.

15 Yaworon xaxa hnankanyenhar me natxhe.
Khananahtoho kom yawo rohra harha natxhe.
Uhutwahkahnyenhar me natxhe. Barayaw heno
wyaro natxow hama. Beyoh muru heno wyaro
rma natxow hama. Tatxenyerun Xe rma haxa
nehxakon hatd, noro heno. Aro ke, atxke ne-
hxakon heno hata, tatxenyerunu yahosnar hora.
16 Noro heno rma yoyey hata, xumentu, okno,
atxke esnar ke hata. Toto rwon yaw harha ne-
hxakon hata, xumentu, arwomna rotho. Kho-
ryenkomo rwona yokarymany me rma nehxakon
haryhe ta, Barayaw heno. Taywenyek mak nehx-
akon hata. Taywenyeke rma ehtoko, noro yoyey
hatd, xumentu. Noro heno wyaro, tatxenyerun
komo yahosnar hora atxke natxhe, anhatho komo,
anar me hananahno ynye ro komo.

17 Asok hana natxow ha. Ukuthon yahaxaho
wyaro natxow hama. Ahatxhe rma, ehxera
harha nay hama, tuna. Toto komo yowakryehra

harha nay hama. Aro wyaro rma rha, toto
komo yowakryehra ro mak natxhe ha, nyamoro
ha. Omokhara tuna yehtokono wyaro xarha
natxhe. Atxowowo ymo wya kaweryesa yanatoko,
omokhara rma nay hama, tuna. Yukryeka
tukryemahra nay hama. Aro wyaro rma rha
toto komo yowakryehra natxhe, nyamoro ha,
anar me hananahno ynye ro komo. Yuhnayen
hona texem me natxhe hampana. Awarana ymo
waka rma texem me natxhe hampana.

18 Ahananahnye komo ryhe uro, ketxhe rma
haryhe. Akahpan me rma hananahno yeryatxhe.
Ona wyaro nketxhe rma haryhe, toto komo
wya, Khoryenkomo hutwanyehna ro kukuru
komo wya, noro hutwanar xan komo wya.
Wos hoko oyehtokonye, ohxe rma manatxhe,
ketxhe rma haryhe, awyanye. Asok maken kom
hoko oyehohkantokonye, ohxe rma manatxhe,
ketxhe rma haryhe, awyanye. Aro wyaro rma
nenkuhtetxhe. 19 Ona wyaro nketxhe xarha.
Aro wyaro oyehtokonye, anotomahna me harha
manatxhe, ketxhe xarha, awyanye. Ayano me
ronye rma oyeryehotetxhe, anotomahna ro me
oyesnar kom ke, ketxhe xarha, awyanye. Aro
wyaro kanye rma, tanotomaxem me rma natxhe.
Tanhan kom yanoto me rma natxhe. Aro hoye
ro tatanahnohsom me natxhe. Eten kom hana
karymetxow ha. Aro kom yanoto me harha
tehxatxow hama, karymanyenhayam me esnar



2 Petru 2:20 xii 2 Petru 2:22

ke.

20 Asok hana tehxatxow ha. Khoryenkomo
hutwanyehna komo wyarohra harha tehxatxow
hama. Nyamoro yanhan hokohra harha tehx-
atxow hama. Kanahnohathayamotho rma hokohra
harha tehxatxow hama, Txesusu Kryestu hut-
wany me harha kesnar kom ke. Kohkomo rma
noro ha, Txesusu Kryestu. Konyhoryeny komo
rma noro ha.

Asok haxa hana tehxatxow ha. Kanhanathayam
hok harha kehtokonye, atxke rma haxa tehx-
atxow hama. Kanhanathayamo wya harha kata-
hohsontokonye rma, atxke rma haxa tehxatxow
hama. Amnyehra atxke kexetxhayamotho yoho
rma haxa, atxke tehtxeketxhe haxa ha, amnye

rma. 21 Asok tawro hana, uhutwany me harha
kesnar kom ke hama, ohxe roro kehtxoho komo
hutwany me harha kesnar kom ke hama. Uhut-
wanyenhara rma, khananahtohotho kom yawo
rohra harha tehxatxow hama. Enyhoru ro yawo
rohra harha tehxatxow hama. Aro ke, atxke rma
haxa tehxatxow hama. Uhutwanyehna ro me ke-
htokony haxa, ohxe haxa kesnaratho kom haryhe.

22 Aro wyaro kanhanathayam hok harha ke-
htokonye, kuknonano yawo ro tehxatxow hama,
tokarymaxem yawo ro mak ha. Asok hana nay
ha, tokarymaxema, kuknonano. Ona wyaro
katxho me nay hama. Tanarkatxharatho yonyehe
harha, kaykusu, katxho rma, nekmoryehe harha,
honyko, akorokaxahotho rma, apatxakra waka
harha nekmoryehe harha, katxho xarha. Aro
wyaro katxho kom yawo ro tehxatxow hama,

kanhanathayam hok harha kehtokonye. Arowyaro
katxho komo rma, yaworo xaxa nay hama.

3

Kohkom yomohtoho yownohnye komo yokary-
matxhara on ha.

1 Ronahnan komo y, amnyehra rokaryehtana
amenhoye, ohyakanye. Amnye rma amenhehe
xarha. Wahoron yawo, on yaw xarha,
onenytxatxhayamonhara rma  wekarymehe,
owyanye, uhutwahkahpara oyehtxoho menye,
yaworo rma haxa oyehutwatxho menye.

2 Amnyehran heno komo nekarymatxho
hutwahkahpara ehtxoko. Khoryenkomo
nhutwamohsotho yano me nekarymatxowna
hata, nyamoro heno, enyhoru ro heno komo.
Kohkomo rwona hutwahkahpara ehtxok xarha.
Konyhoryeny komo rma noro ha. Noro rwona
yokarymatxowna, owyanye, ananyaketxhayamo.
Ohyakanye anyahxemo komo rma nyamoro ha.

3 Ona ryhe uhutwatxok xaxa mak hampana.
Amnye, Kohkom yomohtoho hahnok ehtoko,
nomokyatxhe hampana, ewnohnye komo.
Tehohkatxho kom hoye ro, tanhan kom hokono
ro me natxhe, nyamoro ha. Kohkom yomohtoho
yownohyatxhe hampana. 4 Henta yxak kat naye,

tomohsoma, Kketxhe hampana. Komokyaha
harha mpana kekona rma haryhe ta, ketxhe
hampana. Omokhara hxak mak naha ha,

ketxhe hampana. Wayehtxowna, kyam peno
komo, ketxhe hampana. Omokhara yxak we
naha ha, osomtatkahna me yxak we naha ha,

yukryeka, ketxhe hampana. Ame rye rma naha,
Khoryenkomo nakahtotharanhara. Anar me
txeryhena ro me mak naha, ketxhe hampana,
nyamoro ha. Kryestu yomohtoho yownohnye
kom kax mak natxhe ha.

5 Amnyehra yukryeka heno yosom-
tatkatxharanhara  hutwahkahyatxow  hama,
nyamoro ha, uhutwanar xehra tesnar kom ke
mak hama. Amnyehra rma haxa Khoryenkomo
narwonamye hata. Tarwon ke ryhe, kahe yakahtoy
hata. Yukryeka xarha yakahtoy hata. Wahoro
htxero tuna ymo marma nehxakon hata. Tuna
ymotho rma yakahtoy hata, yukryeka me harha
hata. ¢ Amnye nyhe rma, tuna ymo ke yukryeka

heno kmanahye hata. Aro wyaro nemtatkay

hatd. Aro wyaro nehxakon hata, yukryeka heno,
amnyehra.

7 Amnye rma haxa, asok hana nay ha, yukryeka
ha, kahe xarha. Khoryenkomo rwona rma rha ke,
taknyohsom me naha hampana, yukryeka heno,
kahe heno xarha. Wahanonkano yxe Kohkom
yomoknatoko, taknyohsom me naha hampana,
anhatho komo yanahnohtakaxe omoknatok mak
ha.

8 Ronahnan komo y, ona wyaro kahra ehtxoko.
Omohtxakomra nay hama, Kohkomo, wenyhe
tesnar ke, kahra ehtxoko. Kehutwatxho komo
wyarohra mak naha, Kohkomo yehutwatxho.
Ona wyaro tehutwetxow hama, kawyamo. 1
enmahra, mexehra naha, tketxhe. Noro haxa,
mex naha, kehe. 1000 txemnyeha, mexe rma
haxa naha, tketxhe, kawyamo. Noro haxa
ryhe, mexehra naha, 1000 txemnyeha, kehe.

9 Tarwonamathara hutwahkahpara naha, noro
ha. Komokyaha harha mpana katxhara rma
hutwahkahpara naha. Omohtxakomra nay hama,
wenyhe tesnar ke, ketxhe rma haryhe, anar komo,

yaworohra mak ha. Awenyhera naha. Towahke

haxa naha, ohokonye. Aro ke, mexe ohsanahpara
rma hak naha. Toto komo yanahnohra xehra ro
mak naha ha. Anar me harha tanhanathayamo
yonyar Xxe rma haxa naha, awyanye, omeroron
komo wya.

10 Asokentok hana nomokyan ha, Kohkom ha.
Temenyem komo wyaro nomokyaha hampana.
Ekayhera nomokyatxow hama, temenyem komo.
Nyamoro wyaro rma rha ekayhera nomokyaha
hampana, noro. Omokatxhe rma, nosomtatkehe
hampana, kahe heno. Natmerykehe rma haxa
mak hampana. Kahe hokonotho komo xarha no-
somtatketxhe hampana, tataknyar kom ke mak
ha. Omeroro rma nekuytxehkehe hampana.
Yukryeka heno xarha, natahtxekehe hampana.
Eten kom hana yukryeka ho nay ha. Omerororma
natahxekehe hampana.

Anaro kahe hona ro tehxatxhe katxhara on ha.

11 Aro wyaro nosomtatkatxehkehe hampana,
kahe heno komo, yukryeka heno xarha, omeroro.
Tekuytxoho hoye ro nosomtatkatxehkehe
hampana. Aro ke, asok hana ohxe roro tehxorye
manatxow ha. Enyhoru ro me tehxorye
manatxow hama. Khoryenkom hokono ro me
tehxorye manatxow hama. 12 Aro wyarono rma,
Kryestu yomohtoho hona ro rma haxa ehtxoko.

Ohxe roro rma haxa ehtxoko, mexehra noro
yomohtoho me. Anahnohtakano yxe nanyakyaha
hampana, Khoryenkomo. Omokatxhe rma,
natakyaha hampana, kahe heno. Ehxera tehxe ro
natakyaha hampana. Weheto hoye ro, omeroro
rma nekuytxehkehe hampana.

13 Ona wyaro kanyenhar me naha,
Khoryenkomo. Amnye, anaro kahe wakahtehe
hampana, kanyenhar me naha. Anaro yukryeka
xarha wakahtehe hampana, kanyenhar me naha.

Arowyaro katxharanhar hoye ro, anaro kahe hona
ro tehxatxhe. Anaro yukryeka hona ro xarha
tehxatxhe. Aro yawo ryhe, aro ho xarha, anha
ehxera ro mak naha. Enyhoru ro kom marma
ryhe, ato natxhe ha.

Ohxe oyehtxoho kom hoko rma haxa ehtxoko
katxhara on ha.

14 Ronahnan komo y, aro hona ro manatxow
hama. Aro ke, anha hokonohna ro me ehtxoko.
Tanhan hok naha, mosona, katxho mehra ro mak
ehtxoko. Aro wyaro roro hak oyonytxowa, Kho-
ryenkomo. Oseryehokahna ro me ehtxok xarha.
Aro wyaro ohxe oyehtxoho kom hoko rma haxa
ehtxoko. 15 Ona wyaro kany me ehtxok xarha.
Mexe rma haxa ohsanahpara rma hak nay hama,
Kohkomo, toto komo yonyhoryenar xe rma haxa
tesnar ke hama, kany me ehtxoko.

Aro wyaro rma rha nmenhoy hatd, Pawru
xarha, ohyakanye. Kowta komo rma noro ha.
Dahnan komo rmanoro ha. Tayweron me rma haxa
noro yeryeye, Khoryenkomo. Taywero tehtxoho
hoye ro menhoy hama, ohyakanye. 16 Anaro rha

tkaryehtan yaw xarha, aro wyaro rma rha nmen-
hoye. Noro nmenhotho hoyeno ryhe, krawame

mak naha. Krawame rma haxa thutwaxem
me nay hama. Yaworohra hutwamohsetxow

hama, anar komo. Yaworon hutwanyehna komo
rma nyamoro ha. Anar me rha tehutwaxem
komo rma nyamoro ha. Pawru nmenhotho
hutwamohsetxhe rma haryhe, yaworohra mak
ha. Anaro rha Khoryenkom karyehtan hoyen
xarha hutwamohsetxhe rma haryhe, yaworohra

rma rha. Aro hoye ro tanahnohsom me natxhe
hampana, nyamoro ha.

17 Ronahnan komo y, aro wyaro ehtxoho komo
rma muhutwetxhe. Aro ke, oyonkuhtonar kom
hona mpan xenytxoko, awyanye, tweromna komo

wya. Awyanye yaworonohna yokarymatxho hoye
ro oyonkuhtonar kom hona mpan xenytxoko. Ya-
woron xaxa yawo rohra harha oyesnar kom hona
mpan xenytxoko.

18 Oyowakryenye ro kom me naha, Txesusu
Kryestu, Kohkomo rma, konyhoryeny komo
rma. Noro hona roro rma xenytxoko, noro
newakryenar me nyhe oyehtxoho menye, noro
hutwany me nyhe oyehtxoho menye.

Ohxe xaxa naha, katxho roro me hak nah}{o,
noro ha, Txesusu Kryestu, Kohkomo rma. Aro
wyaro katxho roro me hak nahko, amnye rma,
amnye xarha, meya roro rma haxa mak ha. Aro
wyaro hama tkatxe.

